
Скопје, март 2026 година


Н А Ц Р Т - З А П И С Н И К
од Десеттата седница на Советот за соработка меѓу Владата и граѓанското општество,
одржана на 26.03.2026 година


Седницата започна во 10:05 часот.
Со седницата претседаваше претседателката на Советот, Никица Кусиникова, Здружение Конект Скопје.
На седницата присуствуваа членовите: Гоце Стоиловски - Министерството за внатрешни работи, Бојана Босилкова - Министерство за правда, Суеда Бајрами - Министерство за односи меѓу заедниците, Марија Николовска Ѓорѓиев - Министерство за европски прашања, Ангелина Јакимовска - Министерство за финансии, Јован Грповски - Министерство за здравство, Александра Крстеска Ангеловска - Министерство за социјална политика, демографија и млади, Стефан Вангелски - Министерство за локална самоуправа, Снежана Ристовска - Министерство за култура и туризам, Оливера Јакшиќ Транталовска - Министерство за дигитална трансформација, Сашо Секуловски - Министерство за животна средина и просторно планирање, Валентина Величковска -Македонски центар за меѓународна соработка Скопје, Дарко Аврамовски - Коалиција на здруженија на граѓани ,,Сите за правично судење”, Бојана Божиновска Силјановска - Македонско здружение на млади правници Скопје, Симонида Кацарска - Институт за европска политика Скопје, Моника Илиоска Кантарџиоска - Коалиција на младински организации СЕГА Прилеп, Елизабета Божиноска - ХЕРА Асоцијација за здравствена едукација и истражување, Скопје, Емилиа Ѓероска - Здружение на граѓани за унапредување на развојните процеси ПРО Локал Битола, Данче Даниловска Бајдевска - Фондација за интернет и општество Метаморфозис, Скопје и Драгица Вучковиќ - Здружение за заштита на околината и дрвото Екодрводекор Битола.
Нa седницата не присуствуваа членовите на Советот или нивните заменици: Елизабета Поп-Ангелова или Бети Попова - Министерство за економија и труд, Весна Виѓњевиќ или Александра Анчева - Министерство за образование и наука, Сузана Стојановска или Ирена Лозана - Здружение за рехабилитација и инклузија на лица со даунов синдром Дневен центар Доза Среќа Скопје, Асиб Зекир или Мартина Иљаз-Здружение Иницијатива за економски развој на Ромите РЕДИ-Скопје, Теа Зографска или Мартина Станковиќ-Национален совет за родова рамноправност, Зоран Димов или Ахмет Јашаровски - Здружение Ромски Деловен Информативен Центар на Македонија-ЗРДИЦМ Скопје.
На седницата на Советот присуствуваа и претставници на Генералниот секретаријат: Весна Тасевска, Миа Деспотовска и Елпида Самарџиоска од Секторот за анализа на политиките и координација и Зоран Илиески од Проектот „Техничка поддршка за унапредување на овозможувалката средина за граѓанските организации во РСМ“ финансиран од ЕУ. 
*
*	*

Д Н Е В Е Н  Р Е Д
· Усвојување на Записникот од Деветтата седница на Советот, одржана на 26.2.2026 година

1. Извештај за работата на Советот за соработка меѓу Владата и граѓанското општество во 2025 година
2. Предлог-закон за социјални претпријатија
3. Планови и Програми на министерствата за финансиска поддршка на граѓански организации во 2026 година
4. Спроведување на Програмата за работа на Советот за соработка меѓу Владата и граѓанското општество 2025/2026
5. Прашања и предлози
*
*	*

Советот за соработка меѓу Владата и граѓанското општество едногласно и без забелешки го усвои Записникот од Деветтата седница на Советот, одржана на 26.2.2026 година
*
*	*

Точка 1

Никица Кусиникова ја отвори седницата, поздравувајќи ги присутните и отвори расправа по првата точка од дневниот ред, Нацрт-Извештај за работата на Советот за соработка меѓу Владата и граѓанското општество во 2025 година, подготвен од Одделението за соработка со невладини организации на Генералниот секретаријат на Владата.
Данче Даниловска Бајдевска побара извештајот да се дополни на страна 7 со тоа дека и Фондација Метаморфозис има оформено своја маилинг листа со организации од областа медиуми и информатичко општество преку која редовно споделува информации за работата на Советот и нивно вклучување и додаде дека информацијата ќе ја достави дополнително.
Дарко Аврамовски истакна дека е направен пропуст од негова страна поради тоа што нема испратено извештај но додаде дека и Коалиција на здруженија на граѓани ,,Сите за правично судење” има своја платформа за комуникација со граѓански организации кои работат во областа на корупција и извештајот ќе го сподели дополнително.
Заклучок:
Советот за соработка меѓу Владата и граѓанското општество го разгледа Нацрт-Извештај за работата на Советот за соработка меѓу Владата и граѓанското општество во 2025 година, подготвен од Одделението за соработка со невладини организации на Генералниот секретаријат на Владата и едногласно го усвои.

Точка 2
Никица Кусиникова и даде збор на претставничката од Министерството за социјална политика, демографија и млади, потсетувајќи дека во изминатиот период беа организирани консултации со граѓанските организации во однос на Предлог-законот за социјални претпријатија, како и дека истиот беше објавен на ЕНЕР во февруари 2026 година.
Александра Крстеска Ангеловска информираше дека во оваа фаза се вршат сеопфатни усогласувања на текстот на Предлог-законот и се земаат во предвид коментарите од јавната расправа, предлозите од ЕНЕР, како и мислењата добиени од надлежните институции. Истакна дека ресорниот сектор целосно е запознаен со барањата на граѓанските организации и ги има истите во предвид, меѓутоа истовремено се труди да обезбеди хоризонтален пристап во однос на другите закони, тековните реформи и буџетските приоритети. Буџетските капацитети не се неограничени и секое решение треба да биде одржливо на долг рок, така што пристапот не може да биде едностран, туку  треба да се најде баланс меѓу очекувањата и реалните можности. Потсети дека е важно да се  балансира и меѓу флексибилноста и контролата, односно законот да овозможи развој на социјалните претпријатија, но истовремено да спречи несакана злоупотреба. Еден од најголемите предизвици со кои се соочува подготовката на ова законско решение е дека не постои унифициран модел на социјално претпријатие, така што ова треба да се сфати како почетна рамка која ќе се надоградува, а не финално решение. Во овој момент се поставува и усогласува законска рамка која во понатамошниот период ќе овозможи дополнителни механизми за поддршка, вклучително и нови фондови, особено ако се има предвид дека социјалното претприемништво е препознаено како европски приоритет и е дел од пошироките реформски обврски на државата. 
Никица Кусиникова ги информираше членовите на Советот за коментарите од јавната расправа со граѓанските организации. Истакна дека целосно се согласува со Александра во однос на тоа дека Предлог-законот е навистина обемен и бара многу хоризонтална координација меѓу институциите, допира до многу системи, вклучително системот за социјална заштита, здравствено и пензиско осигурување, трудова регулатива итн. а се со цел да се максимизира потенцијалот на граѓанските организации  и да се препознаат формите на социјално претприемништво. Го поздрави носењето на Законот и истакна дека во последната верзија имаше забелешки дека некои одредби одат на штета на граѓанските организации. Еден од предизвиците е да се обезбедат механизми кои ќе ги заштитат принципите на социјално претприемништво, со цел да не се заврши како со организациите со статус од јавен интерес, кои имаат многу обврски, но не и привилегии, бидејќи сегашната проценка за обезбедувањето на финансиска поддршка во однос на првичната е намалена за 10 пати, а од друга страна обврските за тие што ќе се стекнат со статус на социјално претпријатие остануваат во истиот обем. Во критериумите за статус на социјално претпријатие е воведен услов најмалку 50% од приходот да биде од економска дејност што не е соодветно за реалните услови на социјалните претпријатија, па како компромисно решение би можело да  биде на пример, овој услов да важи после 5 години од стекнување на статусот. Други ограничувања се недавањето на можност подружница да се стекне со статус на социјални претпријатија и оневозможувањето стекната добивка на социјални претпријатија да се реинвестира во програмите на здружението „мајка на социјални претпријатија“. Ваквиот модел може да предизвика основање на нови правни лица, наместо да се прилагоди на постојниот контекст во рамки на кој функционираат социјалните претпријатија. Дополнително, треба да се размисли и за алтернативни пристапи во однос на дефинирањето на одредени ранливи групи.

Драгица Вучковиќ додаде дека воведувањето на условот - најмалку 50% од приходот да биде од економска дејност, може да ја поттикне сивата економија,  предлагајќи внимателно да се пристапи во однос на овие одредби и првично да се обезбеди поддршка на развојот на социјалните претпријатија, а понатаму во некоја друга фаза да има поригорозни услови. Валентина Величковска се согласи дека прифаќањето на оваа одредба би можело да води кон проблеми за реално спроведување на Законот.
Никица Кусиникова  предложи Советот за соработка меѓу Владата и граѓанското општество да достави мислење по Предлог-законот за социјални претпријатија до Министерството за социјална политика, демографија и млади каде ќе бидат наведени клучните согледувања, како и да се оствари средба помеѓу соодветните претставници на Министерството за социјална политика, демограгија и млади кои работат на Предлог-законот за социјални претпријатија и членови на Советот од редот на граѓанските организации кои работат во оваа област.
Моника Илиоска Кантарџиоска  истакна дека распределбата на профитот не е доволно јасна и може да води кон злоупотреби, со оглед на тоа што има пропусти во однос на делот за мониторинг и имплементација. Предложи повеќе да се фокусираат на функционирањето и одржливоста, отколку на самото добивање на статус на социјално претпријатие, како и во однос на финансирањето да се утврдат субвенции или процент од буџетот кој би се распределувал, наместо фиксна сума.
Александра Крстеска Ангеловска појасни дека законското решение ќе постави генерална рамка, но не може да ги даде сите насоки, така што останатите детали ќе бидат регулирани со подзаконски акти. Дополнително, треба да се има во предвид дека донесувањето и имплементацијата на овој Закон е предуслов за имплементација на проекти во износ од 5.100.000 евра, што претставува дополнителен мотив за да се најде компромис во однос на законското решение.
Заклучок:
Се задолжува Одделението за соработка со невладини организации на Генералниот секретаријат да подготви Мислење по Предлог-законот за социјални претпријатија во кое ќе бидат наведени клучните согледувања согласно дискусијата на седницата на Советот и истото да се достави до Министерството за социјална политика, демографија и млади.
Точка 3
На барање на претседателката на Советот, Весна Тасевска од Одделението за соработка со невладини организации, информираше дека само Министерството за здравство има доставено известување за финансиска поддршка на граѓански организации во 2026 година. 

Сашо Секуловски извести дека Програмата за финансиска поддршка на граѓански организации на Министерството за животна средина и просторно планирање е во владина процедура и за истата дополнително ќе бидат информирани членовите на Советот.

Никица Кусиникова предложи да се направи краток табеларен приказ кој ќе ги содржи сите досегашни информации за планирана финансиска поддршка на граѓански организации од страна на министерствата, со цел истиот да се сподели и да обезбеди информации во однос на тоа што и кога може да се очекува.

Оливера Јакшиќ Транталовска сподели дека во буџетот на Министерството за дигитална трансформација за 2026 година не се предвидени средства за граѓански организации, но редовно ги консултираат истите за подготовка на стратегии и закони. 
Стефан Вангелски информираше дека во Планот за финансирање на граѓански организации на Министерството за локална самоуправа, предвидени се два повици за 2026 година. Едниот повик ќе се реализира во текот на месец мај, преку Програмата за прекугранична соработка со Република Грција, со Буџет од 600.000 евра, наменет стриктно за невладини организации од Република Северна Македонија, од Пелагонискиот, Вардарскиот, Југозападниот и Југоисточниот регион, додека другиот повик ќе се реализира најдоцна до септември, преку Програмата за прекугранична соработка со Република Албанија, со вкупен Буџет за двете земји од 3.5 милиони евра, меѓутоа тука се бара и учество на организациите од 50-60%. Дополнително, извести дека Министерството работи на ИПА Програми со Република Бугарија и Република Грција, каде што ќе биде потребно по еден претставник од невладиниот сектор да учествува во дизајнирањето на Програмите во наредниот период.
Снежана Ристовска потсети дека согласно Законот за култура, Министерството за култура секоја година во септември во тековната година, објавува конкурс за наредната година, така што процесот за 2026 година е завршен и поддржани се голем број на здруженија во сите области од културата.
Александра Крстеска Ангеловска извести дека дополнително ќе информира за Програмата за финансиска поддршка на граѓански организации за 2026 година на Министерство за социјална политика, демографија и млади, бидејќи сеуште нема повратни информации од сите сектори.
Суеда Бајрами информираше дека е објавен Јавен повик за финансиска поддршка на здруженија и фондации и додаде дека средствата од буџетот на Министерството за односи меѓу заедниците во вкупен износ од 18.113.000,00 денари ќе се користат за финансирање на програмските активности на здруженијата и фондациите преку грантови во износ до 500.000,00 денари и додаде дека во тек е формирање на Комисија за евалуација на проектите.
Заклучок:
Се задолжува Одделението за соработка со невладини организации на Генералниот секретаријат да подготви Табеларен приказ на Плановите и Програмите на министерствата за финансиска поддршка на граѓански организации во 2026 година, по доставувањето на истите од страна на министерствата.


Точка 4
Никица Кусиникова ја отвори расправата за точка 4  Спроведување на Програмата за работа на Советот за соработка меѓу Владата и граѓанското општество 2025/2026 и истакна дека е потребно да се направи пресек на тоа што е досега направено и дека во голем дел активностите се спроведени при што констатираше дека поголем дел од предвидените активности се реализираат согласно планираната динамика, особено во делот на законските решенија (Законот за здруженија и фондации и Законот за социјални претпријатија), кои биле ставени на дневен ред на Советот. Во однос на Законот за донации и спонзорства во јавните дејности и Законот за волонтерство, истакна дека динамиката е забавена поради тековните процеси во надлежните институции, поради што не е отворена суштинска расправа. Дополнително, укажа дека е забележано задоцнување во делот на консултациите и посетите во планските региони, кои се однесуваат на презентација на работата на Советот и воспоставување дијалог со граѓанските организации, и предложи да се изработи план и динамика за нивна реализација.

Валентина Величковска истакна дека комуникацијата со граѓанските организации била одложена со цел да се усогласи со Комуникациската стратегија на Советот, со цел обезбедување покоординиран пристап. Посочи дека е потребно да се дефинира јасен план за посети во планските региони, како и распределба на одговорностите. Дополнително, посочи дека одредени работни групи, особено Постојаната работна група за соработка со организации кои делуваат на локално ниво, не се активни. Во однос на работните групи, информираше дека ја координира Работна група за трансформација на Кодексот на добри практики за финансиска поддршка на здруженијата на граѓани и фондациите во хоризонтален правно обврзувачки акт и дека согласно Стратегијата е потребно да започнат активности за негова измена, при што укажа на потребата од појаснување на надлежностите, како и обезбедување техничка поддршка од страна на Проектот „Техничка поддршка за унапредување на овозможувачката средина за граѓанските организации во РСМ“ финансиран од ЕУ и го повика Зоран Илиески да даде информација за тоа каков е планот на проектот за овој документ. Тој  истакна дека е потребно Советот да достави формално барање до проектот „Техничка поддршка за унапредување на овозможувачката средина за граѓанските организации во РСМ“ финансиран од ЕУ.

Понатаму, ги информираше членовите на Советот дека Граѓанскиот ресурсен центар, во партнерство со Генералниот секретаријат на Владата на Република Северна Македонија и Министерството за јавна администрација, организираше обука на тема „Ефективно учество на граѓанските организации во процесот на креирање политики” која се одржи на 13 март 2026 година, во просториите на Граѓанскиот ресурсен центар. Обуката беше наменета за Мрежата на државни службеници за соработка со граѓанското општество и државните службеници кои се координатори за ПВР. Целта на обуката беше да се унапреди разбирањето и практичната примена на механизмите за ефективно вклучување на граѓанските организации во процесот на креирање политики. На обуката беа презентирани и дискутирани и наодите од Извештајот за процесот на консултации при подготовка на предлози на закони и стратегии, користење на ЕНЕР и други механизми за соработка со граѓанските организации во 2025 година.  Организирањето на оваа обука е во насока на спроведување на Стратегијата на Владата за соработка со и развој на граѓанското општество 2025-2028. Имено, една од активностите на тековната Стратегија е унапредување на знаењата и капацитетите на Мрежата на државни службеници за соработка со граѓанското општество вклучувајќи и обуки за ефективно учество на граѓанските организации во процесот на креирање политики. Дополнително, користењето на ЕНЕР како корисна алатка за консултации е една од активностите за спроведување на мерката за унапредување на процесот на консултации и учество на граѓанските организации во креирање, спроведување, следење и оценување на јавните политики. 

Моника Илиоска Кантарџиоска укажа на потребата од реализација на планираните средби со пратениците и Владата, како и подготовка на препораки за вклученоста на граѓанските организации во процесите на креирање политики. Понатаму, таа истакна дека со оглед на тоа што Извештајот за работата на Советот за соработка меѓу Владата и граѓанското општество во 2025 година беше усвоен, потребно е истиот да биде и промовиран од страна на членовите на Советот.

Во однос на средбата со пратениците, Никица Кусиникова додаде дека е потребно да се направи допис со кој ќе биде побарано одржување на средба со пратениците, на што Весна Тасевска го отвори прашањето за тоа дека е потребно да биде дефинирано кој ќе оди на таа средба, со кого ќе се сретнат членовите на Советот на таа средба, дали тоа ќе биде тематски состанок итн.
Заклучок:
Советот за соработка меѓу Владата и граѓанското општество заклучи дека е потребно поефикасно спроведување на Програмата за работа на Советот за 2025–2026, особено во делот на комуникацијата со граѓанските организации и работата на работните групи.
Точка 5
Во однос на оваа точка, Елизабета Божиновска информираше дека е потребно посеопфатно вклучување на граѓанските организации во процесот на подготовка на измените и дополнувањата на Законот за здравствената заштита. Имено, согласно Стратегијата на Владата за соработка со и развој на граѓанското општество 2024-2028, во три последователни акциски планови препознаена е потребата од зголемено учество на граѓанските организации во давање услуги за потребите на заедницата и воспоставување на функционален и долгорочен механизам за финансирање на активностите од Програмата за заштита на населението од ХИВ кои ги спроведуваат граѓанските организации. Во текот на 2025 година,  Министерството за здравство формира работни групи за измени во повеќе од 12 закони, вклучувајќи го и Законот за здравствената заштита. И покрај формирањето на работна група за измени и дополнувања на Законот за здравствената заштита, граѓанските организации кои беа именувани за учество во работната група не беа поканети на ниту еден состанок на истата. Таа истакна дека на 17.2.2026 година, Предлог-законот за изменување и дополнување на Законот за здравствената заштита беше објавен на Единствениот национален електронски регистар на прописи (ЕНЕР). Граѓанските организации кои се членки на Платформата за ХИВ својот придонес го дадоа со коментари на одредбите на Предлог-законот на ЕНЕР и побара информација за статусот на Предлог-законот за изменување и дополнување на Законот за здравствената заштита, односно дали се прифатени предлозите кои беа дадени на ЕНЕР од страна на Платформата за ХИВ, како и вклучување на Советот за соработка меѓу Владата и граѓанското општество во финализирањето на измените и дополнувањата на Законот за здравствената заштита.

Јован Грповски истакна дека отворени се 12 закони и работните групи се претежно стручни и дека во одредени случаи граѓанските организации биле вклучени, посочувајќи примери каде имало учество на невладини организации. Дополнително, истакна дека во последниот период постои зголемена тенденција за вклучување на различни засегнати страни, вклучително и граѓанските организации.

Во продолжение, Бојана Божиновска Силјановска  го отвори прашањето за примената на Законот за спречување на корупцијата и судирот на интереси, укажувајќи дека иако законот го препознава Советот како тело за соработка меѓу Владата и граѓанскиот сектор, во пракса Советот не бил соодветно консултиран при номинација на член во Државната комисија за спречување на корупцијата. Посочи дека номинацијата била направена без вклучување на Советот, иако според суштината на законското решение, претставникот треба да произлегува од Советот, односно да ја застапува релевантната област. Дополнително, нагласи дека ваквиот пристап отвора прашања за препознавањето на улогата на Советот од страна на институциите и укажува на потреба од воспоставување јасна и директна комуникација со Владата и Собранието, со цел обезбедување транспарентни и координирани постапки во иднина. Никица Кусиникова информираше дека во однос на конкретниот случај, Советот доби известување од Собранието дека номинацијата е направена преку Канцеларијата на претседателот на Владата. Дарко Аврамовски посочи дека не станува збор за изолиран случај, туку дека слични ситуации се повторуваат и во други постапки (како во процесот за Судскиот совет), при што Советот не беше навремено информиран и предложи да се иницира поинтензивна комуникација со институциите, како и средби со Собранието и Владата, со цел појаснување на улогата на Советот. 
Во однос на ова прашање Никица Кусиникова предложи Советот да се обрати до Канцеларијата на Претседателот на Владата со укажување во иднина дописите кои доаѓаат, а се однесуваат на Советот да се доставуваат до Одделението за соработка со невладини организации.

Никица Кусиникова ја сподели информацијата за Работилницата за Комуникациска стратегија на Советот организирана од страна на ЕУ проектот „Техничка помош за подобрување на овозможувачката средина на граѓанските организации во Република Северна Македонија“, а во соработка со Советот за соработка меѓу Владата и граѓанското општество која ќе се одржи од 15–16 април 2026, во Велес и ги замоли присутните членови да го потврдат своето присуство на истата. На дискусијата се надоврза Зоран Илиески од проектот и ја нагласи важноста на работилницата, посочувајќи дека истата ќе придонесе за подобрување на внатрешната и надворешната комуникација на Советот и изработка на функционален комуникациски план.

Данче Даниловска Бајдевска информираше за одржување на Конференција за отпочнување на процесот на ко-креирање на Национален акциски план за Партнерство за отворена власт 2026-2028 - НАП7, нагласувајќи дека станува збор за процес на соработка меѓу институциите и граѓанското општество насочен кон унапредување на транспарентноста, отчетноста, инклузијата и иновативноста. Таа истакна дека Република Северна Македонија е една од трите земји во светот која има обезбедено поддршка за имплементирање на постоечка активност од сегашниот Акциски план и се однесува на подобрување и дигитализирање на финансиската поддршка на политичките партии. Согласно заложбите од Национален акциски план за Партнерство за отворена власт 2026-2028 - НАП7, потребно е кога ќе се отвори процесот за измени и дополнувања на Изборниот законик, во работната група координирана од Министерството за правда да има членови од граѓанските организации, кои ќе бидат избрани од страна на Советот по претходно објавен јавен повик."

Бојана Босилкова истакна дека во оваа фаза е доволно да се пренесе пораката дека номинациите треба да се реализираат преку Советот, нагласувајќи дека процесот за измена на Изборниот законик е сè уште во фаза на постигнување политички консензус меѓу пратениците. Посочи дека е важно да не се попречува овој процес, имајќи предвид дека веќе постои подготвен предлог на законик кој е усогласен во повеќе сегменти, но дека ќе ја пренесе пораката до надлежните институции.

Симонида Кацарска информираше дека во рамки на регионален проект за мониторинг на реформската агенда ќе биде подготвена информација за релевантните тела, при што ќе се укаже на потребата од вклучување на граѓанските организации преку Советот, согласно праксата во други земји.

Марија Николовска Ѓорѓиев информираше за тековната координација со Европската комисија во однос на реформската агенда и нагласи дека улогата на Советот и неговото вклучување се препознаени како значајни во овој процес.

Седницата заврши во 12:15 часот.
Претседателка на Советот за соработка 
меѓу Владата и граѓанското општество

    Никица Кусиникова


ДОСТАВЕНО ДО:
· Лидија Најдова-Ниневска и Гоце Стоиловски- Министерство за внатрешни работи
· Бојана Босилкова и Александра Цветановска - Министерство за правда
· Суеда Бајрами и Егзона Локи - Министерство за односи меѓу заедниците
· Даница Насова Иванова и Марија Николовска Ѓорѓиев- Министерство за европски прашања
· Ангелина Јакимовска и Оливера Маркоска Ивановски - Министерство за финансии
· Елизабета Поп-Ангелова и Бети Попова - Министерство за економија и труд
· Јован Грповски и Весна Блежески Синадинова - Министерство за здравство,
· Весна Виѓњевиќ и Александра Анчева - Министерство за образование и наука
· Шпреса Саиди и Александра Крстеска Ангеловска - Министерство за социјална политика, демографија и млади
· Стефан Вангелски и Александра Куновска - Министерство за локална самоуправа
· Снежана Ристовска и Ирина Димовска - Министерство за култура и туризам
· Оливера Јакшиќ Транталовска и Марјан Патлиџанковски- Министерство за дигитална трансформација
· Сашо Секуловски и Маријан Коловски  - Министерство за животна средина и просторно планирање
· Валентина Величковска и Дарко Димов - Македонски центар за меѓународна соработка Скопје
· Дарко Аврамовски и Лејла Тутиќ - Коалиција на здруженија на граѓани „Сите за правично судење“ Скопје
· Маја Атанасова и Бојана Божиновска Силјановска - Македонско здружение на млади правници-МЗМП Скопје
· Симонида Кацарска и Беба Жагар - Институт за европска политика Скопје
· Никица Кусиникова и Виктор Мирчевски - Здружение Конект Скопје
· Моника Илиоска Кантарџиоска и Томислав Гајтаноски - Коалиција на младински организации СЕГА Прилеп
· Сузана Стојановска и Ирена Лозана- Здружение за рехабилитација и инклузија на лица со даунов синдром Дневен центар Доза Среќа Скопје
· Асиб Зекир и Мартина Иљаз – Здружение Иницијатива за економски развој на Ромите РЕДИ Скопје
· Теа Зографска и Мартина Станковиќ - Сојуз-Национален совет за родова рамноправност Скопје
· Елизабета Божиноска- ХЕРА Асоцијација за здравствена едукација и истражување Скопје и Андреј Сених, Здружение за поддршка на луѓето кои живеат со ХИВ- Заедно посилни, Скопје
· Емилиа Ѓероска и Рубин Николоски - Здружение на граѓани за унапредување на развојните процеси Про Локал Битола
· Зоран Димов- Здружение Ромски Деловен Информативен Центар на Македонија- ЗРДИЦМ Скопје и Ахмет Јашаровски – Центар за ромска заедница ДРОМ Куманово 
· Бардил Јашари и Данче Даниловска Бајдевска - Фондација за интернет и општество Метаморфозис Скопје
· Драгица Вучковиќ и Милорад Вучковиќ - Здружение за заштита на околината и дрвото Екодрводекор Битола








Подготвиле:    Весна Тасевска, помошнк раководител на Сектор за анализа на политиките и координација, за граѓански сектор	
     Елпида Самарџиоска, помлад соработник во Одделение за соработка со невладини организации
                             Миа Деспотовска, раководител на Одделение за соработка со невладини организации
Одобрила:       Сузана Никодијевиќ Филиповска, раководител на Сектор за анализа на политиките и координација

